
ᓄᓇᕗᒻᒥ ᐃᒪᓕᕆᔨᑯᑦ ᑲᑎᒪᔨᖏᑕ ᐊᕋᒍᑕᒪᑦ ᐅᓂᑉᑲᖓ 2017 
ᓄᓇᕗᒥ ᐃᒪᓕᕆᔨᑯᑦ ᑲᑎᒪᔨᖏᑕ ᓚᐃᓴᖓ: 2BE-ANG1318 

ᓇᐃᓕᒋᐊᖅᓯᒪᔪᖅ ᐱᓕᕆᐊᖑᔪᒻᒥᒃ ᐅᖃᐅᓯᓕᒃ  

ᑭᕙᓪᓕᕐᒥ ᐅᔭᕋᒃᑕᕆᐊᑦ ᑯᐊᐳᕆᓴᓐ ᓄᖑᓱᐃᑦᑐᓂᒃ ᐅᔭᕋᖕᓂᐊᖅᑎᐅᔪᖅ ᐱᕙᓪᓕᐊᑎᑦᓯᔨᐅᑉᓗᓂᓗ 
ᐱᓕᕆᓕᖅᑐᖅ ᑭᕙᓪᓕᕐᒥ, ᓄᓇᕗᒻᒥ ᑕᐃᑉᓱᒪᖓᑦ 2008. ᓄᓇᕗᒥ ᐃᒪᓕᕆᔨᑦ ᑲᑎᒪᔨᖏᑕ ᓚᐃᓴᖓ: 2BE-
ANG1318 ᑐᕋᖓᔪᖅ ᐅᓂᑉᑲᒻᒥ ᐊᑐᕈᖕᓇᖅᑎᑎᑉᓗᓐᓂ ᐃᒥᕐᒥᒃ ᑭᕙᓪᓕᖅ ᐅᔭᕋᖕᓂᐊᖅᑎᑯᓐᓂᒃ ᐊᖏᓚᖅ 
ᐱᓕᕆᐊᖓᓐᓂ. ᐱᓕᕆᐊᖑᔪᑦ ᓄᑕᖅ ᐱᓕᕆᕕᖓᓐᓂ, ᐅᖓᓯᖕᓂᖃᖅᑐᖅ 225 ᑭᓚᒥᑐᔅ ᖃᒪᓂ’ᑐᐊᑉ 
ᑭᕙᑕᓐᓂ.  

ᐅᔭᕋᖕᓂᐊᖅᑐᖃᖏᑐᖅ ᐊᖏᓚᑉ ᓄᓇᖁᑎᖓᓐᓂ ᐊᕋᒍᒻᒥ 2017. ᓄᓇᖁᑎᖓᑦ ᑕᑯᔭᖅᑐᒐᐅᓚᐅᕐᓗᓐᓂ ᔪᓐ 
26, 2017 ᐊᕿᒃᓱᖅᑕᐅᑉᓗᓂᓗ ᐊᕿᒋᐊᖃᖅᑐᑦ ᒪᓕᒃᖢᒋᑦ. ᐱᒋᐊᕐᓗᓂ ᔪᓚᐃ 15 ᑎᑭᓗᒍ ᔪᓚᐃ 20, 2017 
ᐱᖓᓱᓄᑦ ᐃᖃᓇᐃᔭᖅᑎᓄᑦ ᐊᕿᒃᓱᖅᑕᐅᓚᐅᖅᐳᖅ ᐱᓕᕆᑉᕕᐅᔪᖅ. 

ᐃᒥᖃᕐᓂᖅ ᐊᒻᒪ ᐃᒥᐅᑉ ᐊᑐᒐᐅᓂᖓᑕ ᑭᒡᓕᖓ: 

ᓄᓇᕗᒥ ᐃᒪᓕᕆᔨ ᑲᑎᒪᔨᖏᑕ ᓚᐃᓴᖓ 2BE-ANG1318 ᑐᓂᔭᐅᓚᐅᕐᒪᑦ ᒪᑦᓯ 4, 2013. ᓄᑕᖅ 
ᐱᓕᕆᕕᖓᑕ ᐃᒥᖃᕐᕕᖓ ᓄᑕᖅ ᑕᓯᖓᓐᓂᑦ ᓄᓇᖑᐊᕐᒥ ᓇᓗᓇᐃᑯᑕᖓᓐᓂ 62° 34´ 11.89´´ ᑲᓇᖕᓇᒻᒥ 
ᐊᒻᒪ 98° 27´ 38.52´´ ᑭᕙᑎᒻᒥ.  

ᐃᒥᐅᑉ ᐊᑐᖅᑕᐅᓂᖓ ᐊᖏᖅᑕᐅᓯᒪᔪᖅ ᓚᐃᓴᑉ ᐃᓗᐊᓐᓂ 2BE-ANG1318 ᐊᓯᐊᖑᖅᑕᐅᓯᒪᑉᓗᓐᓂ ᔪᓚᐃ  
8, 2014 ᐅᖓᑕᐅᖏᓗᓐᓂ (299) ᑭᐅᐱᒃ ᒥᑐᔅ ᐅᑉᓗᑕᒪᑦ. ᐃᒥᖅ ᓄᑕᖅ ᑕᓯᖓᓐᓂᑦ ᐱᓕᕆᕕᐅᑉ 
ᐊᑐᕈᖕᓇᖅᑕᖓ ᐅᖓᑕᐅᑕᕆᐊᖃᖏᑐᖅ (3) ᑭᐅᐱᒃ ᒥᑐᔅ ᐅᑉᓗᑕᒪᑦ. ᐃᑯᑕᕐᒧᑦ ᐊᑐᕐᓂᐊᖅᑐᖅ ᐃᒥᖅ 
ᐅᖓᑕᐅᑕᕆᐊᖃᖏᑐᖅ (296) ᑭᐅᐱᒃ ᒥᑐᔅ ᐅᑉᓗᑕᒪᑦ. 

ᐃᒥᕐᒥᒃ ᐊᑐᓚᐅᖏᑐᑦ ᐊᕋᒍᒻᒥ 2017. ᒥᒃᓴᓐᓂ 0.1 ᑭᐅᐱᒃ ᒥᑐᔅ ᐊᑐᓚᐅᖅᐳᑦ ᖃᑦᑕᕐᒧᑦ ᐃᒐᔪᑕᐅᓂᐊᕐᓗᓐᓂ 
ᐊᒻᒪ ᓂᕆᑎᓂᒃ ᐃᕐᒥᒍᑕᐅᑉᓗᓐᓂ ᐅᑉᓗᓂ 5 ᐃᓗᐊᓐᓂ ᐱᓕᕆᑉᕕᖕᒥ. ᐃᑯᑕᖅᑐᖃᓚᐅᖏᑐᖅ ᐊᕋᒍᒻᒥ 
2017. 

ᐊᑕᑯᑦ ᒥᐊᓂᕆᔭᐅᓂᖏ: 

ᓄᑕᖅ ᐱᓕᕆᕕᖓᓐᓂ, ᐊᓇᕐᕕᑦ ᒥᓗᑲᖅᑐᑦ ᐊᑐᖅᑕᐅᓚᐅᖅᐳᑦ ᐊᒻᒪ ᐊᑕᑯᑦ ᐃᑯᐊᓚᒃᑎᑕᐅᑉᓗᑎᒃ 
ᑕᐃᑲᓐᓂ. ᐃᕐᒥᖕᓂᑯ ᐃᒥᖅ ᓱᑉᓗᓕᑯᑦ ᑯᕕᔭᐅᑉᓗᓐᓂ ᓴᒐᖅᓯᒪᔪᒻᒧᑦ ᓄᓇᒻᒧᑦ. ᐊᖏᖅᑕᐅᓯᒪᔪᑦ ᑭᓯᒥᒃ 
ᐊᑕᑯᑦ ᐃᑯᐊᓚᒃᑎᑕᐅᓚᐅᖅᐳᑦ. ᖃᑕᐅᔭᓂᒃ ᐊᑐᓚᐅᖅᐳᑦ  205 ᓕᑐᔅ ᐃᑯᐊᓚᒃᑎᓐᓂᑯᑦ ᑲᑎᖅᓱᒐᐅᑉᓗᑎᒃ. 
ᑕᒪᕐᒥᒡᓗ ᖃᒪᓂ’ᑐᐊᕐᒧᑦ ᐊᒡᔭᒐᐅᑉᓗᑎᒃ ᐃᓗᐊᓄᖅᑕᐅᑉᓗᑎᒡᓗ 20 ᑕᑭᓂᖃᖅᑐᒧᑦ ᓴᕕᖕᒧᑦ. ᑕᑉᑯᐊᓗ ᓴᕕᑦ 
ᐅᒥᐊᕐᔪᐊᑯᑦ ᒪᓐᑐᕆᐊᒻᒧᑦ ᐅᑯᓄᖓ ᐊᑕᑯᓕᕆᔨᓄᑦ ᐱᓕᕆᐊᕆᔭᐅᓂᐊᕐᓗᑎᒃ Solva-Rec Environnement 
Inc. ᑎᓕᔭᐅᓯᒪᑉᓗᑎᒃ ᐅᑯᓄᖓ KBL Environmental Ltd. ᐊᑐᑲᓂᕈᖕᓇᖅᑐᑦ ᑲᑎᑕᐅᓯᒪᕗᑦ ᐱᖁᑎᓄᑦ 
ᐊᑐᑲᓂᕈᖕᓇᖅᑐᓄᑦ. 

ᓱᓇᑐᐃᓐᓇᐃᑦ: 

ᖃᐅᔨᓴᖅᑐᖃᓚᐅᖏᑐᖅ ᐊᕋᒍᒻᒥ 2017. ᑯᕕᔪᖃᓚᐅᖏᑐᖅ ᐊᕋᒍᒻᒥ 2017. 

